ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ Ո Ւ Մ 

«      »  _____________  2017  թվականի           N      -Ն
 «ԱՄԲԵՐԴ ԱՄՐՈՑ», «ԲԵՐԴ» ՊԱՏՄԱՄՇԱԿՈՒԹԱՅԻՆ ԱՐԳԵԼՈՑՆԵՐ ՍՏԵՂԾԵԼՈՒ,  «ԱՄԲԵՐԴ-ԱՄՐՈՑ», «ԲԵՐԴ » ՊԱՏՄԱՄՇԱԿՈՒԹԱՅԻՆ ԱՐԳԵԼՈՑՆԵՐ  ՄԱՍՆԱՃՅՈՒՂԵՐ ՍՏԵՂԾԵԼՈՒ, ՆՎԻՐԱԲԵՐՈՒԹՅՈՒՆ ԸՆԴՈՒՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՐՏԻ 7-Ի N 312-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության քաղաքացիական օրենսգրքի 605-րդ հոդվածի,  «Պատմության և մշակույթի անշարժ հուշարձանների ու պատմական միջա​վայրի պահպանության և օգտագործման մասին» Հայաստանի Հանրապետության օրենքի 8-րդ հոդվածի «ե» կետի, «Պետական ոչ առևտրային կազմակերպությունների մասին» Հայաստանի Հանրապետության օրենքի 8-րդ և 13-րդ հոդվածների պահանջներին համապատասխան ` Հա​յաս​տանի Հան​րա​​պե​տու​թյան կառավա​րու​թյունը ո ր ո շ ու մ է. 
1. Որպես նվիրաբերություն ընդունել Հայաստանի Հանրապետության Տավուշի մարզի Բերդ համայնքին պատկանող գյուղատնտեսական նշանակության 12.9909 հեկտար հողերը` «Բերդ» պատմամշակութային արգելոց ստեղծելու նպատակով:
  
 2. Ստեղծել պետական սեփականություն հանդիսացող Հայաստանի Հանրապետության Տավուշի մարզի Բերդ համայնքում (12.9909 հա) գտնվող «Բերդ» և Հայաստանի Հանրապետության Արագածոտնի մարզի Անտառուտ (19,3438 հա) և Օրգով (25,7330 հա) համայնքներում գտնվող «Ամբերդ ամրոց» պատմամշակութային արգելոցները: 

3.  Սահմանել`

1) «Ամբերդ ամրոց» պատմամշակութային արգելոցի տարածքը 45.07 հեկտար, 

2) «Բերդ» պատմամշակութային արգելոցի տարածքը 12.9909  հեկտար: 
4. Սահմանել, որ «Ամբերդ ամրոց» և «Բերդ» պատմամշակութային արգելոցների պահպանման և շահագործման ծախսերն իրականացվելու են «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպության միջոցների հաշվին:
5. Առաջարկել Հայաստանի Հանրապետության Արագածոտնի մարզի Անտառուտ, (19,3438 հա.) և Օրգով (25,7330 հա.) համայնքների ղեկավարներին` պետական սեփականություն հանդիսացող գյուղատնտեսական նշանակության հողերը սահմանված կարգով փոխադրել հատուկ պահպանվող հողերի դասին:
6. Հայաստանի Հանրապետության Արագածոտնի մարզպետին` իրականացնել հսկողություն սույն որոշման 5-րդ կետի կատարման նկատմամբ:
7. Ստեղծել «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակեր​պու​թյան «Ամբերդ ամրոց» և «Բերդ» պատմամշակութային արգելոցներ մասնա​ճյուղերը: 

8. Հայաստանի Հանրապետության մշակույթի նախարարին`
1) սույն որոշումն ուժի մեջ մտնելուց հետո մեկամսյա ժամկետում Հայաստանի Հանրապետության Տավուշի մարզի Բերդ համայնքի ղեկավարի հետ համատեղ ապահովել սույն որոշման 1-ին կետից բխող՝ գույքի հանձնման-ընդունման աշխատանքները,  

2) սույն որոշման ուժի մեջ մտնելուց հետո մեկամսյա ժամկետում ապահովել «Ամբերդ» ամրոց» և «Բերդ» պատմամշակութային արգելոցների զբաղեցրած հողամասերի նկատմամբ Հայաստանի Հանրապետության անվամբ սեփականության իրավունքների պետական գրանցումն` այն իրականացնելով «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպության միջոցների հաշվին.

      3) Հայաստանի Հանրապետության մշակույթի նախարարության ենթակայության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպության տնօրենի հետ համատեղ՝ սույն որոշման ուժի մեջ մտնելուց հետո սահմանված կարգով կնքել համապատասխան 45.07 և 12.9909 հեկտար հողերի անհատույց անժամկետ օգտագործման պայմանագիր` դրանում սահմանելով, որ սույն կետից բխող գույքային իրավունքների պետական գրանցման և պայմանագրի կնքման հետ կապված ծախսերն իրականացվելու են «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպության միջոցների հաշվին.
4) սույն որոշումն ուժի մեջ մտնելուց հետո երկամսյա ժամկետում ապահովել «Ամբերդ ամրոց» և «Բերդ» պատմամշակութային արգելոցներ» մասնաճյուղերի կանոնադրությունների հաստատումը:  
        9. Հայաստանի Հանրապետության կառավարության 2003 թվականի մարտի 7-ի «Հայաստանի Հանրապետության կառավարության 2002 թվականի մարտի 6-ի             N 202 որոշման մեջ փոփոխություն կատարելու և պետական ոչ առևտրային կազմակեր​պու​թյուն ստեղծելու մասին» N 312-Ն որոշման (այսուհետ՝ որոշում) մեջ կատարել հետևյալ փոփոխությունները և լրացումները.
       1) 6-րդ կետը լրացնել նոր «ե)»» ենթակետով հետևյալ բովանդակությամբ.
     «ե) արգելոցի տարածքում զբոսավարի, ուղեկցորդի, էքսկուրսային, մշակութային և հանրային սննդի ծառայությունների մատուցում` սահմանված ռեժիմներին համապատասխան.
            2)  որոշման N 1 հավելվածի 2-րդ կետն ուժը կորցրած ճանաչել,

  3) որոշման N 1 հավելվածը լրացնել նոր` 23-րդ և 24-րդ կետերով հետևյալ բովանդակությամբ.
      «23. «Ամբերդ ամրոց» պատմամշակութային արգելոց»,

   «24. «Բերդ» պատմամշակութային արգելոց», 
       4)  որոշմամբ հաստատված N 2  հավելվածի 12-րդ կետը լրացնել նոր «ե)»     

           ենթակետով հետևյալ բովանդակությամբ.
           «ե) արգելոցի տարածքում զբոսավարի, ուղեկցորդի, էքսկուրսային, մշակութային և հանրային սննդի ծառայությունների մատուցում` սահմանված ռեժիմներին համապատասխան»:
  
    10. Սույն որոշումն ուժի մեջ է մտնում պաշտոնական հրապարակման օրվան  հաջորդող օրվանից:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

           ՎԱՐՉԱՊԵՏ                                                              Կ. ԿԱՐԱՊԵՏՅԱՆ
                                         Հ Ի Մ Ն Ա Վ Ո Ր Ո Ւ Մ
«ԱՄԲԵՐԴ ԱՄՐՈՑ», «ԲԵՐԴ» ՊԱՏՄԱՄՇԱԿՈՒԹԱՅԻՆ ԱՐԳԵԼՈՑՆԵՐ ՍՏԵՂԾԵԼՈՒ,  «ԱՄԲԵՐԴ-ԱՄՐՈՑ», «ԲԵՐԴ » ՊԱՏՄԱՄՇԱԿՈՒԹԱՅԻՆ ԱՐԳԵԼՈՑՆԵՐ  ՄԱՍՆԱՃՅՈՒՂԵՐ ՍՏԵՂԾԵԼՈՒ, ՆՎԻՐԱԲԵՐՈՒԹՅՈՒՆ ԸՆԴՈՒՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՐՏԻ 7-Ի N 312-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ 
ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
                            ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի անհրաժեշտությունը 
Ներկայում «Ամբերդ ամրոց» և «Բերդ» պատմամշակութային արգելոցների ստեղծումը պայմանավորված է այն հանգամանքով, որ այդ արգելոցները հուշարձանները հանդիսանում են հանրապետական նշանակության հուշարձաններ և ընդգրկված են պետական ցուցակում: Այն բխում է նաև «Պատմամշակութային հուշարձանների պահպանության, օգտագործման և հանրահռչակման 2016-2020 թվականների ռազմավարական ծրագրից: Միաժամանակ, արգելոցների ստեղծումը կնպաստի զբոսաշրջության զարգացմանը և զբոսաշրջիկների թվի աճին: 

   Միաժամանակ տեղեկացնում ենք, որ «Ամբերդ ամրոց պատմամշակութային արգելոցի համար անհրաժեշտ տարածքը գտնվում է ՀՀ Արագածոտնի մարզի Անտառուտ 19,3438 հա և Օրգով 25,7330 հա համայնքներում, (սխեմանները կցվում են) հողակտորները համարվում է պետական սեփականության հողեր,որի վրա գտնվում է 23 հուշարձան`(ցանկը կցվում է), մասնավորապես 10-14 դդ ամրոց համալիր Ամբերդը, որը հաստատվել է ՀՀ կառավարության 2002 թվականի մայիսի 29-ի N 628 որոշմամբ` իսկ «Բերդ» պատմամշակութային արգելոց ստեղծելու նպատակով Հայաստանի Հանրապետության Տավուշի մարզի Բերդ քաղաքային համայնքը իրեն պատկանող գյուղատնտեսական նշանակության 12.9909 հեկտար հողերը (սխեմանը կցվում է)  նվիրաբերել է Հայաստանի Հանրապետությանը, վերը նշված տարածքի վրա առկա է 21 հուշարձան `(ցանկը կցվում է) մասնավորապես` մ.թ. ա 1 հազ. ԱՄՐՈՑ «ԲԵՐԴ» և 10-14 դդ. ԱՄՐՈՑ «ՏԱՎՈՒՇ» («ԹՈՎՈՒԶ ՂԱԼԱ») որը հաստատվել է ՀՀ կառավարության 2004 թվականի դեկտեմբերի 30-ի N 1929-Ն որոշմամբ:   

Արգելոցների ստեղծումը ամբողջությամբ համապատասխանում է «Պատմության եվ մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի 17-րդ հոդվածի պահանջներին, քանի որ նրանք ստեղծվում են պատմական միջավայրի և հուշարձանների շուրջը:
        «Ամբերդ ամրոց» և «Բերդ» պատմամշակութային արգելոցների ստեղծումը չի հանգեցնում լրացուցիչ ֆինանսական պարտավորություն: Դրանց հետագա պահպանությունն ու շահագործումն իրականացվելու է «Պատմամշակութային արգելոց թանգարանների և պատմական միջավայրի պահպանության ծառայություն» ՊՈԱԿ-ին հատկացված միջոցների հաշվին:
      Նոր գործառույթների ընդլայնումը պայմանավորված է այն հանգամանքով, որ զբոսաշրջային գործունեության իրականացումը տնտեսության ծառայությունների մատուցման բնագավառի առաջատար և առավել կայուն զարգացող ճյուղերից է: Զբոսաշրջության կամ տուրիզմի ժամանակակից արդյունաբերությունը հանդիսանում է համաշխարհային տնտեսության ամենախոշոր, արդյունավետ և առավել դինամիկ զարգացող ճյուղերից մեկը: Շահութաբեր այս ոլորտի զարգացման աննախադեպ տեմպերն իրենց ուղղակի ազդեցությունն են թողնում տնտեսության գրեթե բոլոր ճյուղերի համամասնական զարգացման վրա: Հայաստանը հանդիսանում է հարուստ զբոսաշրջային ներուժ ունեցող, սակայն միջազգային տուրիզմի շուկայում չափազանց համեստ տեղ գրավող պետություն: 
          Ընթացիկ իրավիճակը և խնդիրները

ՀՀ կառավարության 2003 թվականի մարտի 7-ի «Հայաստանի Հանրապե​տու​թյան կառավարության 2002 թվականի մարտի 6-ի N 202 որոշման մեջ փոփո​խություն կատարելու և պետական ոչ առևտրային կազմակերպություն ստեղ​ծե​լու մասին»              N 312-Ն որոշման դրույթներին համապատասխան` ՀՀ պատմու​թյան և մշակույթի հուշարձանների պահպանության ոլորտում ՀՀ կառավա​րու​թյան կողմից նախատեսվել էր իրականացնել միասնական քաղաքակա​նու​թյուն` կենտրոնացված կառավարմամբ և վերահսկողությամբ: Նախագծի ներկայացումը նպատակ ունի նաև ապահովել արգելոցի (ՀՀ մյուս հնավայրերի նման)` պահ​պա​նության, գիտական ուսումնասիրման, հանրահռ​չակ​ման և օգտագործ​ման սկզբունք​ների միասնականությունը, ինչպես նաև շա​հառուների համար առավել բարենպաստ պայմանների ստեղծումը: 
3. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության մշակույթի նախարարության կողմից:

4. Իրավական ակտի կիրառման դեպքում ակնկալվող արդյունքը
Նախագծի ընդունման արդյունքում արգելոցները և արգելոց-թանգարանները համարվում են մշակութային անշարժ և շարժական, նյութական և ոչ նյութական ժառանգության համալիր պահպանման և կառավարման արդյունավետ մշակութային կազմակերպություններ, ուստի նախագծի ընդունման արդյունքում կապահովվեն հուշարձանախմբի ամբողջ տա​րած​քի պատշաճ պահպանությունը, մասնագիտական ամբողջական ուսումնասիր​ման ու հանրահռչակման հնարավորությունը, զբոսաշրջության երթուղիներում արգելոցի տարածքի ներգրավումը, ինչպես նաև պետական ֆինանսավորման առավել արդյունավետ օգտագործումը: Արգելոցների ստեղծումը միտված է պատմական, հնագիտական, ճարտարապետական անշարժ հուշարձանների, հուշարձանների համալիրների, հուշարձանախմբերի, պատմական և բնապատմական միջավայրի, մշակութային այլ արժեքների ուսումնասիրման և հանրահռչակման աշխատանքների արդյունավետության բարձրացմանը: 
ՊՈԱԿ-ին վերապահելով լրացուցիչ գործունեության իրականացման գործառույթներ շուկայում կստեղծվի հավելյալ մրցակցություն, նույն անձի կողմից նշված ծառայությունների մատուցումը կբարձրացնի ծառայությունների որակը և արդյունավետությունը, առավել կբավարարվեն ճանապարհորդություն իրականացնող քաղաքացիների պահանջմունքները, կստեղծվեն նոր աշխատատեղեր, կավելանա ՊՈԱԿ-ի և այդ ծառայություններում ընդգրկված քաղաքացիների եկամուտները` ի հաշիվ զբոսաշրջիկներին մատուցվող և նրանց պահանջմունքների բավարարմանն ուղղված տեղաբաշխման, էքսկուրսային, մշակութային բնույթի միջոցառումների, հանգստի, զվարճանքի կազմակերպման ծառայությունների:
Միևնույն ժամանակ տեղեկացնում ենք, որ ՀՀ կառավարության կողմից 2009 թվականի հունիսի 26-ի N 853-Ն և 2010 թվականի սեպտեմբերի 16-ի N 1426-Ն որոշումներով ստեղծվել են «Զորաց քարեր բնակատեղի» և «Լոռի բերդ քաղաքատեղի» պատմամշակութային արգելոցները, որոնք դարձել են մասնաճյուղեր նպատակ ունենալով բարձրացնել կառավարման արդյունա​վետությունը և խնայել ֆինանսական միջոցներ` դրան էր ուղղված նաև ՀՀ կառավարության 2016 թվականի նոյեմբերի 24-ի N 1204-Ն որոշումը որով  «Ագարակ» պատմամշակութային արգելոցը դարձավ մասնաճյուղ:
Միաժամանակ «Հովհաննես Շարամբյանի անվան  ժողովրդական ստեղծագործության կենտրոնի մասնաճյուղի» և «Դիլիջան» ժողովրդական ճարտարապետության արգելոց-թանգարան մասնաճյուղի գործունեության տեսակները համընկնում և կրկնվում են, մասնավորապես, կազմակերպությունները իրականացնում են ազգային և արտասահմանյան երկրների կերպարվեստը և դեկորատիվ-կիրառական արվեստը ներկայացնող թանգարանային առարկաների և թանգարանային հավաքածուների պահպանում, հայտնաբերում, հավաքում, ուսումնասիրում, հանրահռչակում: Այդ իսկ առումով անհրաժեշտություն է առաջացել «Դիլիջան» ժողովրդական ճարտարապետության արգելոց-թանգարան մասնաճյուղի գործունեությունը դադարեցնել և որը իր հերթին  կնպաստի ծախսերի նվազեցմանը։
     «Դիլիջան» ժողովրդական ճարտարապետության արգելոց-թանգարան մասնաճյուղի գործունեության դադարեցումից  հետո նրա գույքը տվյալ դեպքում ֆոնդերը ամրացված են` «Պատմամշակութային արգելոց թանգարանների և պատմական միջավայրի պահպանության ծառայություն» ՊՈԱԿ-ին և մնալու են նրա հաշվեկշռում: Հայտնում ենք նաև, որ գույքի` ֆոնդերի ժամանակավոր կամ մշտական պահպանությունը կատարվում է լիազոր մարմնի ղեկավարի հրամանի հիման վրա:
ՏԵՂԵԿԱՆՔ
           «ԱՄԲԵՐԴ ԱՄՐՈՑ», «ԲԵՐԴ» ՊԱՏՄԱՄՇԱԿՈՒԹԱՅԻՆ ԱՐԳԵԼՈՑՆԵՐ ՍՏԵՂԾԵԼՈՒ,  «ԱՄԲԵՐԴ-ԱՄՐՈՑ», «ԲԵՐԴ » ՊԱՏՄԱՄՇԱԿՈՒԹԱՅԻՆ ԱՐԳԵԼՈՑՆԵՐ  ՄԱՍՆԱՃՅՈՒՂԵՐ ՍՏԵՂԾԵԼՈՒ, ՆՎԻՐԱԲԵՐՈՒԹՅՈՒՆ ԸՆԴՈՒՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՐՏԻ 7-Ի N 312-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ 
ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

      ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ  ԻՐԱՎԱԿԱՆ 
          ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Ամբերդ ամրոց», «Բերդ» պատմամշակութային արգելոցներ ստեղծելու,  «Ամբերդ ամրոց», «Բերդ» պատմամշակութային արգելոցներ մասնաճյուղեր ստեղծելու, նվիրաբերություն ընդունելու, Հայաստանի Հանրապետության կառավարության 2003 թվականի մարտի 7-ի N 312-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ըն​դունման կապակցությամբ այլ իրավական ակտեր ընդունելու անհրաժեշտություն չկա:

ՏԵՂԵԿԱՆՔ
«ԱՄԲԵՐԴ ԱՄՐՈՑ», «ԲԵՐԴ» ՊԱՏՄԱՄՇԱԿՈՒԹԱՅԻՆ ԱՐԳԵԼՈՑՆԵՐ ՍՏԵՂԾԵԼՈՒ,  «ԱՄԲԵՐԴ-ԱՄՐՈՑ», «ԲԵՐԴ » ՊԱՏՄԱՄՇԱԿՈՒԹԱՅԻՆ ԱՐԳԵԼՈՑՆԵՐ  ՄԱՍՆԱՃՅՈՒՂԵՐ ՍՏԵՂԾԵԼՈՒ, ՆՎԻՐԱԲԵՐՈՒԹՅՈՒՆ ԸՆԴՈՒՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՐՏԻ 7-Ի N 312-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ 
ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
      ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ
	Պետական բյուջեի կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (№-րդ) տարի
	Հաջորդող 3 տարիները

	
	
	№ +1
	№ +2
	№ +3

	
	Ըստ № - րդ տարվա պետական բյուջեի  


	փոփոխու-թյունը № - րդ տարվա պետական բյուջեի  համեմատ
	Փոփոխու-թյունն ընթացիկ տարվա համեմատ (№) 
	Փոփոխու-թյունն ընթացիկ տարվա համեմատ (№) 
	Փոփոխու-թյունն ընթացիկ տարվա համեմատ (№) 

	1
	2
	3
	4
	5
	6

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	0
	0
	0
	0
	0

	1.2. ՏԻՄ եկամուտներ 
	0
	0
	0
	0
	0

	2. Ծախսեր
	0
	0
	0
	0
	0

	2.1. պետական բյուջեի ծախսեր
	0
	0
	0
	0
	0

	 2.2. ՏԻՄ բյուջեի ծախսեր 
	0
	0
	0
	0
	0

	3. Ֆիսկալ ազդեցության գնահատական
	0
	0
	0
	0
	0

	3.1. պետական բյուջե 
	0
	0
	0
	0
	0

	3.2. ՏԻՄ բյուջե 
	0
	0
	0
	0
	0

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	

	4.1. Եկամուտների գնահատում
	

	4.2. Ծախսերի գնահատում 

